
 

 

10. november     UKA2015/31 

 

Namminersorlutik oqartussat missingersuutaat 2016-imut aningaasanut inatsisissaq, nuna-

mut tamarmut akileraarutissaq, kommuunimut akileraarutissaq, kommuunit missinger-

suutissaat aamma (ulluunerani paaqqinniffinnut akiliutissat) pillugit inatsisartut inatsisaata 

allanngortinneqarneranik inatsisartut inatsisaat nr.x,xx 2015-imeersoq. 

( anigaasaqarnermut, aatsitassanut,nunanulu allanut naalakkersuisoq ) 

 

Anigaasanut inatsisissaq 2016-imut inatsisitigut killiliussat atuuttut kingoqqullugit naammas-

sineqartussaanerat tunngavigalugu immikkut Inatsisartut inatsisaata allanngortinneqarneranik inat-

sisartut inatsisissaattut Naalakkersuisut saqqummiussaqarnerat Siumup pissusissamisoortutut isigaa, 

Anigaasanut Inatsisissap 15. novemberip kingornatigut aatsaat naamassineqartussaanera pissu-

tigalugu. Tamatuma kinguneraa Aningaasanut Inatsissap akuersissutigineqarnissaa 15. november 

akuerississutaareersimasussaq ullunik arfineq marlunnik sivitsorneqarmat. 

 

Tamanna aamma kommuuninut sunniuteqassaaq kommuunit missingersuumnmik 1. december 

akuersissutiginnissimanissaat 7. decemberimut piffissaliussaq sivitsorniarneqarmat. 

 

Taamatullu meeqqanut meeqqerivinniinermi akiliutissap angissusissaata november naatinnagu 

kommunalbestyrelsemit akuersissutigineqareersimasussaanera 7. decemberimut sivitsorneqarnera-

nik siunnersuut kinguneqassammat.  

 

Siumumiit naalakkersuisut siunnersuutaat akuersaarparput. 

 

Jens Immanuelsen 

Siumut 

 

 

  

 

 


